
जिसका उत्‍तर 17 जुलाई, 2017 को दिया जाना है ।
.....
गंगा नदी की सफाई
154. 
श्री महेन्द्र सिंह माहरा: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
अब तक गंगा नदी के उदगम से अन्तिम छोर तक कहां-कहां और कितनी सफाई पूरी कर ली गई है; तत्संबंधी ब्यौरा क्या है; 
(ख) 
क्या यह सफाई सरकारी अभिकरणों के माध्यम से अथवा निजी कम्पनियों के माध्यम से कराई जा रही है, तत्‍संबंधी ब्यौरा क्या है; और 
(ग) 
अब तक जहां-जहां गंगा की सफाई हो गई है उस पर आये व्यय का ब्यौरा क्या है?
उत्‍तर
युवा कार्यक्रम और खेल राज्य मंत्री (स्वतंत्र प्रभार) तथा जल संसाधन, नदी विकास और गंगा संरक्षण राज्‍य मंत्री (श्री विजय गोयल)
(क)
गंगा नदी की सफाई का कार्य विभिन्‍न कार्यकलापों के माध्‍यम से किया जा रहा है जिसमें नगरपालिका सीवेज का शोधन, औद्योगिक बहिर्स्राव का शोधन, नदी सतह की सफाई, ग्रामीण स्‍वच्‍छता, वनरोपण तथा जैव विविधता आदि शामिल हैं । गंगा नदी के किनारे शहरों में उत्‍पन्‍न हुए नगरपालिका सीवेज को इंटरसेप्शन तथा अपवर्जन परियोजनाओं, सीवरेज नेटवर्क तथा सीवेज शोधन संयंत्र (एसटीपी) परियोजनाओं के माध्‍यम से प्रबंधित किया जा रहा है ।

गंगा नदी के चार क्षेत्रों, जहां जैविक ऑक्‍सीजन मांग (बीओडी) के स्‍तर अनुमत्‍य सीमा से अधिक हैं, केंद्रीय प्रदूषण नियंत्रण बोर्ड (सीपीसीबी) द्वारा निगरानी किए गए अनुसार नीचे तालिका में दिया गया है ।
	राज्‍य
	क्षेत्र
	क्षेत्र की पहचान की गई लंबाई (कि.मी.)
	बीओडी रेंज/अधिकतम मूल्‍य (मि.ग्रा./ली.) 

	उत्‍तराखंड
	हरिद्वार से सुल्‍तानपुर आदमपुर
	10
	4.2-5.8

	उत्तर प्रदेश
	कन्‍नौज से वाराणसी
	450
	3.8-16.9

	बिहार
	बक्‍सर से भागलपुर
	40
	7.8-27

	पश्चिम बंगाल
	त्रिबेणी से डायमंड हार्बर
	50
	3.1-5.8



अन्‍य क्षेत्रों में बीओडी स्‍तर अनुमत्‍य सीमा अर्थात = < 3 मि.ग्रा./ली. के भीतर है। तथापि, सीपीसीबी की निगरानी रिपोर्टों के अनुसार गंगा नदी के पूरे क्षेत्र में निर्धारित सीमा की तुलना में फीकल कौलीफॉर्म की मात्रा अधिक है ।
(ख)
गंगा नदी की सतह की सफाई के लिए 11 ट्रैश स्किमर्स को काम पर लगाया गया है, हरिद्वार, वाराणसी, इलाहाबाद, कानपुर, गढ़मुक्‍तेश्‍वर, मथुरा-वृंदावन, दिल्‍ली, पटना, साहिबगंज, कोलकाता और नबाद्वीप प्रत्‍येक में एक । इसके अतिरिक्‍त, वाराणसी में 84 घाटों की सफाई का कार्य वाराणसी नगर निगम द्वारा आईएल एवं एफएस पर्यावरण के माध्‍यम से किया गया है, जिसका वित्‍तपोषण एनएमसीजी द्वारा किया जा रहा है । सीवरेज अवसंरचना परियोजनाओं का कार्यान्‍वयन राज्‍य कार्यान्‍वयन अभिकरणों द्वारा निम्‍नलिखित पारदर्शी बिडिंग प्रक्रिया द्वारा किया जा रहा है ।
(ग)
गंगा नदी के संरक्षण तथा सफाई से संबंधित विभिन्‍न कार्यकलापों के संबंध में 30.06.2017 तक एनएमसीजी द्वारा 2396.75 करोड़ रूपये की राशि व्‍यय की गई है ।

